
RENCANA

Sempena Bulan Kesedaran Barah Buah Dada 2025, BERITA HARIAN (BH)mengetengahkan kisah yang menggambarkan
kekuatan dan kasih sayang yang menjadi sandaran pesakit serta penjaga sepanjang perjalanan penuh jerih payah.

Daripada program masyarakat di Institut Barah Universiti Nasional Singapura (NCIS) hinggalah usaha kecil berkongsi
ihsan dan kasih sayang sesama insan disingkap dalam laporan berikut.

Sejak Pusat Kesejahteraan di ba-
wah naungan Institut Barah Uni-
versiti Nasional Singapura (NCIS)
dibuka pada Jun 2025, terdapat pe-
ningkatan bertahap-tahap dalam
bilangan penjaga yang menyertai
kegiatan kelangsungan hidup dan
kesejahteraan anjuran institut ber-
kenaan.
Menurut Penolong Pengarah ba-

gi Program Komuniti dan Barah Si-
ngapura di NCIS, Cik Aisha Dhe-
war,dalam tempoh hanya beberapa
bulan sahaja Pusat Kesejahteraan
itu beroperasi, beliau melihat pe-
ningkatan penyertaan penjaga dan
pesakit sekali gus yang mendaftar
bagi bengkel pendidikan, kelas ke-
sejahteraan serta sesi sokongan psi-
kososial yang ditawarkan.
Kelas-kelas itu menyediakan ru-

ang bagi pesakit dan penjagamene-
nangkan fikiran, terutama sekali
kerana proses pemulihan boleh
menjadi pengalaman mencabar da-

ri segi emosi bagi kedua-dua pihak.
Sebagai sebahagian misi NCIS

dalam menyediakan penjagaan
menyeluruh kepada pesakit dan
penjaga, Pusat Kesejahteraan itu
dilancarkan sebagai ruang khusus
untuk mereka mendapatkan so-
kongan masyarakat serta sumber
amali.
Ketika dihubungi Berita Harian

(BH), Cik Aisha menjelaskan pe-
ningkatan penyertaan penjaga pe-
sakit barah buah dada ini didorong
kesedaran yang lebih tinggi tentang
peranan penting yangmereka galas
dalam perjalanan pemulihan insan
tersayang, serta pengiktirafan beta-
pa tugas menjaga menuntut keku-
atan emosi dan fizikal yang man-
tap.
Beliau juga berkongsi dalam

tempoh pasca pandemik, ramai
penjaga juga kini lebih terbuka da-
lam mendapatkan sokongan dan
peluang penjagaan diri.
Peluang sebegitu disediakan

menerusi Program Kelangsungan
Hidup Barah NCIS, yang bertujuan
memberikan penjagaan menyelu-

ruh kepada pesakit barah dan pen-
jaga mereka melalui pelbagai kegi-
atan, termasuk pendidikan kesihat-
an dan pemakanan, kelas senaman
dan kesedaranminda (tumpuan pe-
nuh pada sekitaran tanpa sebarang
penilaian) serta kaunseling psiko-
sosial.
Apabila ditanya tentang jenis

bantuan yang sering dicari penjaga,
Cik Aisha menjelaskan mereka la-
zimnya memerlukan panduan
praktikal mengenai cara menjaga
insan tersayang semasa dan selepas
rawatan, termasuk pemakanan,
pengurusan tanda penyakit dan so-
kongan emosi.
“Ramai juga menghargai pelu-

ang berhubung dengan individu la-
in yang melalui pengalaman seru-
pa, berkongsi strategi daya tindak
dan pengalaman.
“Semakin ramai penjaga kini

menilai pentingnya bengkel keta-
hanan emosi serta sesi kesedaran
minda atau merehatkan minda ke-
rana mereka belajar menjaga diri
sendiri sambilmenjaga orang lain,”
ujarnya.

Program Kesejahteraan yang di-
corakmengikut keperluan peribadi
atau Personalised Wellness di ba-
wah NCIS, dirangka khusus bagi
pesakit barah atau penjagamereka.
Program itu merangkumi kelas

kesejahteraan seperti yoga, seni
dan kraf tangan, membuat lipatan
origami serta kelas muzik.
Program kesejahteraan itu me-

rupakan sebahagian inisiatif Ke-
langsungan Hidup Barah NCIS
yang bertujuan membantu pesakit
dan penjaga mencapai pemulihan
menyeluruh dengan mengambil ki-
ra kesejahteraan peribadi mereka,
sekali gus meningkatkan kesihatan
mental.
Sebagai sebahagian usaha men-

capai misi tersebut, NCIS berharap
Pusat Kesejahteraan yang diperke-
nalkan dapat memenuhi keperluan
yang semakin meningkat bagi ru-

ang khusus pesakit dan penjaga
mendapatkan sokongan masyara-
kat, galakan serta sumber praktikal
untuk perkembangan bersama.
Jururawat pakar, Cik Chen Li-

tang, 44 tahun, yang telah berkhid-
mat selama 23 tahun di JabatanOn-
kologi NCIS, berkata kelas dan ke-
giatan kesejahteraan itu menyedia-
kan ruang bagi pesakit dan penjaga
berehat, khususnya kerana proses
pemulihan boleh memerah emosi
kededua pihak.
Sesi mingguan, Yin Yoga: Relax

Your Mind’, pula diadakan setiap
Isnin sepanjang Oktober di Bilik
Rosemary, Aras 10, Pusat Peruba-
tan Hospital Universiti Nasional
(NUH), dari 10.45 pagi hingga
11.45 pagi. Sesi seterusnya dijadual
pada 27 Oktober ini.
“Walaupun sokongan kepada

pesakit sering menjadi tumpuan

utama, keperluan penjaga kadang-
kala terlepas pandang.
“Penjaga berdepan dengan te-

kanan unik dalam mengimbangi
kerja, keluarga dan beban emosi,
malah ramai yangmengabaikan ke-
sihatan serta kesejahteraan diri.
“Masih ada ruang memperku-

kuh program khusus untuk penjaga
dengan menawarkan kaedah peng-
libatan yang lebih anjal serta me-
ningkatkan kesedaran mencari so-
konganmerupakan satu bentuk ke-
kuatan, bukan kelemahan,” tam-
bahnya.
Bagi keterangan lanjut menge-

nai acara kesejahteraan yang dise-
diakan untuk pesakit barah dan
penjaga mereka, layari laman web,
NCIS di https://www.ncis.com.sg/
our-services/cancer-survivorship/
personalised-wellness-program-
mes

Kegiatan sejahtera
NCIS bantu penjaga,
pesakit barah buah
dadamantap emosi,

daya fizikal

Sebagai sebahagian misi Institut Barah Universiti Nasional Singapura (NCIS) menyediakan penjagaan menyeluruh bagi pesakit dan
penjaga, sebuah Pusat Kesejahteraan dilancarkan pada Jun 2025 bagi menyediakan ruang khusus untuk mereka mendapatkan
sokongan masyarakat serta sumber amali. – Foto NCIS

Lebih ramai daftar diri bagi bengkel pendidikan,
kelas kesejahteraan selain sesi sokongan psikososial

Sekuat mana pun semangat seseorang,
apabila dilanda penyakit, pasti perlu bersan-
dar pada orang lain bagi meraih sokongan.
Itulah yangmenjadi prinsip hiduppesakit

barah buah dada tahap pertama, CikWarda
Ismail, 45 tahun, pendidik prasekolah, yang
disahkan menghidap penyakit tersebut pada
April 2024.
Sejak awal lagi, sekumpulan teman pe-

rempuannyamenjadisumberkekuatanemo-
si yang menemani beliau ke janji temu per-
ubatan, sering bertanya khabar, dan meya-
kinkannya beliau tidak bersendirian dalam
menjalani ujian Tuhan.
Tindakan kecil penuh kasih sayang itu

mencerminkan rangkaian sokongan yang
ibarat tidak ketara kelihatan dari mata kasar
tetapi amatpentingbagipesakit danpenjaga.
Ia sejajar dengan matlamat program ke-

langsungan hidup barah yang menyediakan
sokonganemosi, fizikal dan sosial secaraber-
terusan selepas rawatan berakhir.
Ketika sedang mengembalikan tenaga

dankekuatandiri,ketabahanCikWardadiuji
lagi apabila ibunya, Cik Sarah Daud, kini 78
tahun, turut disahkanmenghidapbarah pun-
di hempedu tahap tiga, beberapa bulan sele-
pas dirinyamendapat pengesahan doktor.

Melakukankerjarumahmenjadisemakin
mencabar.
Beliau mengambil alih tugas memasak

dan berkongsi tanggungjawab lain bersama
bapanya, Encik Ismail Derus, 79 tahun, sam-
bil pulih daripada pembedahan membuang
nodus limfa yangmenyebabkan beliau tidak
dapat mengangkat tangan kirinya.
Sejak muda, Cik Warda, yang belum be-

rumah tangga, sudah biasa menjalani peme-
riksaan bagimengesan barah buah dada dan
menjalani imbasan ultrabunyi setiap tahun.
Maka apabila disahkanmenghidap barah

buah dada tiga kali positif (tahap satu) pada
April2024,beliauagakterkejut,namunkera-
na penyakit itu dikesan awal, rawatan dan
proses pemulihannya berjalan lancar.
Barah buah dada tiga kali positif bermak-

sud sel-sel barah mempunyai reseptor estro-
gen (ER), reseptor progesteron (PR), dan re-
septorHER2padapermukaannya,yangme-
nyebabkan pertumbuhan pesat.
Ia adalah jenis sampingan barah buah da-

da yang bolehmenjadi lebihmengganas dan
memerlukangabungan terapi,termasuk tera-
pihormon,kemoterapidanterapisasaranun-
tuk protein HER2.
Cik Warda menjalani pembedahan pada

Jun2024,diikutikemoterapipadaJulai2024.
Namun pada akhir Ogos 2024, keluarga-

nya dikejutkan pula dengan berita ibunya di-
sahkan menghidap barah tahap tiga, menja-
dikan proses pemulihannya lebihmencabar.
Mengimbangi pemulihan diri dengan

tanggungjawabmenjaga ibunyamemberi ke-
san besar dari segi fizikal dan emosi.
KetikadihubungiBeritaHarian (BH),Cik

Wardaberkongsiwalaupunbeliaukekokdan
menyifatkan dirinya tidak pandai mengurus
ehwal rumah tangga, beliau tetap perlu
menguruskan kerja rumah semasa tempoh
pemulihan, sesuatu yang mencabar dari segi
emosi.
“Aspek emosi itulah yang paling menca-

bar.Ketikamelalui pemulihan dan padama-
sayangsamamenjagaibu,jawapansayatetap
sama.
“Kita perlu mencari orang yang boleh

menjadi penyokong setia, kerana kita tidak
mampumelakukannya seorang sendiri.
“Kita jugaperlubelajarmemintabantuan

danbersandarpadaorang lainuntuksokong-
an.
“Sebab walau jiwa kita kuat, kita tetap

memerlukan rangkaian sokongan kita sendi-
ri,” jelasnya.

Sambil jalani pemulihan,
guru prasekolah jaga ibu hidap

barah pundi hempedu

Pesakit barah, Cik
Warda Ismail (kanan),
perlu menjaga
keperluan ibunya, Cik
Sarah Daud (tengah),
yang turut dikesan
menghidap barah.
Bersama mereka
dalam foto ialah
bapanya, Encik Ismail
Derus. – Foto ihsan
WARDA ISMAIL Dengan sekelip mata, kehidupan boleh

berubah mendadak tanpa diduga.
Bagaimanapun, hubungan dua beradik,

Cik RosanaGulzarMohd,45 tahun,bekas gu-
ru sambilan di sekolah rendah; dan Cik Rosni
Gulzar Mohd, 39 tahun, bekas guru Ekonomi
di sebuah maktab rendah, semakin erat sele-
pas Cik Rosana disahkan menghidap barah
buah dada.
Ia merupakan detik paling sukar dalam ke-

hidupannya.
Rata-rata, mereka sekeluarga bukan jenis

yang mudah menunjukkan kasih sayang.
Namun, melalui penjagaan dan perhatian,

langkah kecil mula berbicara lebih kuat dari-
pada kata-kata.
Apabila pemulihan selepas pembedahan

menyukarkan rutin harian,Cik Rosnimencari
caramembantu kakaknya,daripadamenyedi-
akan ponco bagi melindungi beg perubatan
semasa mandi, hingga meminjamkan bantal
kegemaran untuk berehat.
Tindakan kecil itu menjadi lambang kasih

sayang tanpa perlu berbicara.
Iamenunjukkan kekuatan yang boleh dite-

mui dalam bentuk sokongan paling lembut.
Sejak Cik Rosana pulang ke rumah dengan

tiub saliran dan bengkung dada selepas pem-
bedahan, Cik Rosni segera membantu sebera-
pa yang mampu.
Beliau memastikan kakaknya dapat tidur

dengan selamat tanpamenarik tiub,memban-
tu membersihkan kawasan pembedahan un-
tuk mengelak jangkitan, dan menyesuaikan
rutin rumah agar Cik Rosana dapat mengem-
balikan kekuatan secara berperingkat.
“Dia sentiasa memikirkan cara praktikal

untuk memudahkan saya,” kongsi Cik Ro-
sana ketika ditemui Berita Harian (BH) di
Kampus Kesihatan Woodlands.

“Benda-benda kecil, seperti menyediakan
bantal atau membantu bergerak di rumah...,”
tambahnya.
Cik Rosni turut memainkan peranan pen-

ting mengekalkan kestabilan emosi dan sua-
sana seperti biasa di rumah.
Ketika Cik Rosana risau dengan keadaan

penyakitnya dan mereka kehilangan ayah
yang meninggal dunia pada 2022, Cik Rosni
menggalas tanggungjawab menjaga ibu yang
sudah tua danmemastikan keluarganya dapat
menghadapi cabaran itu bersama-sama.
Kedua-dua beradik itu saling bergantung

pada satu sama lain.
“Melihat dia kuat danmenguruskan rumah

membuatkan saya rasa disokong,” kata Cik
Rosana.
Walaupun dalam saat-saat bersendirian,

sokongan Cik Rosni membolehkan Cik Rosa-
na memberi tumpuan kepada pemulihan diri-
nya sendiri.
Dengan adiknya menjaga banyak urusan

harian, Cik Rosana dapat memberi tumpuan
pada senaman ringan, ibadah, dan mengejar
cita-cita jangka panjangnya dalam mempela-
jari dan menterjemah teks Arab.
Memasak untuk keluarga pula menjadi te-

rapi tambahan dan langkah kecil dalam pe-
mulihan Cik Rosana, yang turut disokong Cik
Rosni.
Kedua-dua beradik itu bukan sahajamene-

mui ketabahan, bahkan juga keakraban yang
diperbaharui, yang terus menjadi pegangan
keluarga mereka.
Menurut Cik Rosana, beliau mempunyai

impian menjadi penulis dan penterjemah ba-
hasa Arab.
“Kadang-kadang, saya rasa jalan penyem-

buhan bermula dengan mendapat kasih dan
perhatian seorang adik,” ujarnya.

Cik Rosni Gulzar
Mohd (kiri) memberi
kakaknya, Cik
Rosana Gulzar
Mohd, semangat
baru selepas
kakaknya dikesan
menghidap barah
buah dada. – Foto
BH oleh KHALID
BABA

Adik jadi penawar
kesakitan kakak


